
	                 1. ՀՀ ֆինանսների նախարարություն  
	24.12.2025

	
	N 01/34-2/29311-2025


	Ձեր 18.12.2025թ. N ԱԱ/ՊԳ.2/41744-2025 գրությամբ ներկայացված «Բժշկական օգնության և սպասարկման ծառայությունների ծախսերի ապահովագրական հատուցման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսվում է սահմանել ապահովագրված անձանց տրամադրվող բժշկական ծառայությունների, դեղերի և բժշկական պարագաների անվճար և համավճարային փոխհատուցման սկզբունքները, բժշկական կազմակերպություններին ծառայությունների դիմաց ֆինանսավորման մեխանիզմները (ըստ մարդաշնչի, փաստացի կատարողականի, պահպանման ծախսերի և բոնուսային փոխհատուցմամբ), ծառայությունների, լաբորատոր և ախտորոշիչ հետազոտությունների գների և նորմատիվների հաշվարկման ու հաստատման կարգը, փոխհատուցման գործընթացում ներգրավված սուբյեկտների՝ Առողջության համընդհանուր ապահովագրության հիմնադրամի, լիազոր մարմնի և բժշկական կազմակերպությունների դերերը՝ հայտնում ենք հետևյալը.
1. Նախագծի 2.4-րդ բաժնով սահմանվում է, որ բժշկական օգնության և սպասարկման ծառայությունների, լաբորատոր և գործիքային հետազոտությունների գները, ծախսերի փոխհատուցման նորմատիվները, ապահովագրավճարի չափը, Հիմնադրամի պահուստային ֆոնդի չափը, ինչպես նաև ծառայություններ մատուցող աշխատողների վարձատրության միջոցների ձևավորման ընդհանուր սկզբունքներն ու կողմնորոշիչ չափաքանակները հաշվարկվում և հաստատվում են Հիմնադրամի խորհրդի կողմից՝ Կառավարության կողմից սահմանված մեթոդաբանության հիման վրա և Հիմնադրամի բյուջեի միջոցների սահմաններում։
Այս կապակցությամբ հարկ է նշել, որ ապահովագրավճարի չափը սահմանվում և հաստատվում է «Առողջության համընդհանուր ապահովագրության մասին» Հայաստանի Հանրապետության օրենքով (այսուհետ՝ Օրենք)՝ Կառավարության կողմից սահմանված ապահովագրավճարի դրույքաչափի փոփոխման վերաբերյալ առաջարկությունների մշակման և ներկայացման կարգին համապատասխան։ 
Վերոգրյալով պայմանավորված` առաջարկում ենք Նախագծի 2.4-րդ բաժնից հանել Հոգաբարձուների խորհրդին վերապահվելիք լիազորություններին վերաբերող՝ ապահովագրավճարի չափի հաստատմանը վերաբերող դրույթը:
2. Միաժամանակ, Համաձայն Օրենքի 8-րդ հոդվածի 4-րդ մասի բժշկական օգնության և սպասարկման ծառայությունների ծախսերի դիմաց ապահովագրական հատուցման և համավճարների չափերը սահմանում է Հիմնադրամի հոգաբարձուների խորհուրդը՝ Կառավարության կողմից հաստատած մեթոդաբանության հիման վրա հաշվարկված ծառայության գնին կամ ծախսերի նորմատիվին համապատասխան:
 Հաշվի առնելով վերոգրյալը և նկատի ունենալով, որ բժշկական օգնության և սպասարկման ծառայությունների, լաբորատոր և գործիքային հետազոտությունների ծախսերի փոխհատուցման նորմատիվները, ինչպես նաև ծառայություններ մատուցող աշխատողների վարձատրության միջոցների ձևավորման ընդհանուր սկզբունքների և կողմնորոշիչ չափաքանակները սահմանվում են ՀՀ կառավարության կողմից հաստատվող վերը նշված մեթոդաբանությամբ, առաջարկում ենք Նախագծի 2.4-րդ բաժնից հանել նաև Հոգաբարձուների խորհրդին վերապահված՝ բժշկական օգնության և սպասարկման ծառայությունների, լաբորատոր և գործիքային հետազոտությունների ծախսերի փոխհատուցման նորմատիվների, ինչպես նաև ծառայություններ մատուցող աշխատողների վարձատրության միջոցների ձևավորման ընդհանուր սկզբունքների և կողմնորոշիչ չափաքանակների հաստատմանը վերաբերող դրույթները՝ հաշվի առնելով նաև, որ Օրենքով Հոգաբարձուների խորհրդին նման լիազորություն վերապահված չէ ։ 

	









1. Ընդունվել է:
2. Ընդունվել է:


	     2. ՀՀ արդարադատության նախարարություն
	24.12.2025

	
	N /27.1/59434-2025

	1. «Բժշկական օգնության և սպասարկման ծառայությունների ծախսերի ապահովագրական հատուցման կարգը հաստատելու մասին Հայաստանի Հանրապետության կառավարության որոշման նախագծով (այսուհետ՝ Նախագիծ) ներկայացվել է միայն բժշկական օգնության և սպասարկման ծառայությունների ծախսերի ապահովագրական հատուցման կարգը, մինչդեռ այն անհրաժեշտ է ներկայացնել և հաստատել հավելվածի տեսքով, ինչպես նաև անհրաժեշտ է ներկայացնել որոշում, որով կհաստատվի վերոնշյալ կարգը, ինչպես նաև նշված կլինի սույն Նախագծի ուժի մեջ մտնելու ժամկետը։
	2․ Նախագծի ամբողջ տեքստում կիրառվում է Հիմնադրամի խորհուրդ ձևակերպումը, մինչդեռ հարկ է նշել, որ Առողջության համընդհանուր ապահովագրության մասին օրենքում (այսուհետ՝ Օրենք) նման մարմին առկա չէ, ուստի անհրաժեշտ է վերանայել նշված ձևակերպումը։
	3․ Նախագծի 10-րդ կետի համաձայն՝ արտահիվանդանոցային և հիվանդանոցային բժշկական օգնության և սպասարկման փոխհատուցման առանձնահատկությունները սահմանվում են Լիազոր մարմնի կողմից։ 
	Այս առումով պարզ չէ, թե ինչ իրավական ակտով է լիազոր մարմինն այն սահմանելու, եթե նախատեսվում է նորմատիվ իրավական ակտի ընդունում, ապա հարկ է նկատի ունենալ, որ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	4․ Նախագծի 13-րդ կետի համաձայն՝ հիմք ընդունելով Հիմնադրամի ներկայացրած եզրակացությունը, Հիմնադրամի խորհուրդը հաստատում է՝․․․։ 
	Այս առումով պարզ չէ, թե ինչ եզրակացության մասին է խոսքը՝ նկատի ունենալով, որ ոչ Նախագծով և ոչ էլ Օրենքով Հիմնադրամի կողմից որևէ եզրակացություն ներկայացնելու վերաբերյալ կարգավորումներ առկա չեն։
	5․ Նախագծի գլուխների համարակալումներն անհրաժեշտ է վերանայել՝ համապատասխանեցնելով Նորմատիվ իրավական ակտերի մասին օրենքի 14-րդ հոդվածի պահանջներին։


	1. Ընդունվել է:
2. Ընդունվել է:
3. Ընդունվել է, նախագծից հանվել է 10-րդ կետ:
4. Նախագծի 13-րդ (ներկայիս 12-րդ կետ) խմբագրվել է:
5. Ընդունվել է:

















